
Sipse-(Kochia scoparia L. Schrad) – (ózbekshe atı-

makka supurgi, qaraqalpaqsha-sipse dep júritiledi), soralar 
(Chenopodiaceae) tuqımlasına kiredi, boyı 30-150 sm 
bolǵan, báhárde uzaq waqıt vegetaciyalawshı bir jıllıq 
ósimlik [13]. G.S. Golovchenko onı jáne "bir jıllıq kiparis" 
yamasa "jazǵı kiparis" dep ataǵan [3]. 

Bul - júdá kúshli shaqalanǵan bir jıllıq jasıl ósimlik. 
Paqal xám shaqaları qıysayıp joqarıǵa qaraǵan. Paqalınıń 
joqarǵı bóliminde buyra jińishke shashshaları bar. 
Japıraqları - jalpaq, lantset yamasa tuwrı-lantset tárizli, 
ushqır, japıraq tiykarında baldaqqa tarayǵan, shashshaları 
bar yamasa joq hám tek qaptal boylap kirpik-shashlı.  

Top gúlleri jayılǵan, masaq tárizli. Gúlleri mayda, kó-
binese 1-2-5 deyin/, gúl aldı qoltıqlarında jaylasqan. 
Gúlqorǵanı jalańash, qaptal boylap kirpik-shashlı, bólimleri 
dúmpeshikli miywe aldında qısqa-qanat tárizli ósimsheler 
menen jaylasqan. Analıq gúlleriniń kópshilik bólegindegi 
qırları jaqsı rawajlanbaydı. Analıq moyını máyek tárizli 
bolıp, onıń uzınlıǵı 1,5-2 mm ge jetedi [14]. Miywesi – 
ǵozasha tárizli, domalaq qısılǵan bolıp, olar gúlqorǵanda 
gorizontal túrde jaylasqan. Miywe qabıǵı juqa jińishke, 
ańsat alınadı. Miywesi ashıq-qońır yamasa kúlreń-qońır 
reńde boladı. 

Dobroxotova V.N. maǵlıwmatı boyınsha miywesiniń 
diametri 1,75-2,5mm, qalıńlıǵı 1-1,5mm.  Tuqımı máyek 
tárizli yamasa keri máyek tárizli bolıp, olar qısılǵan yamasa 
jalpaq-sopaq formada boladı. Reńi qaralaw, aqshıl-guńgirt 
[4]. Sipse (Kochia scoparia L. Schrad)-nıń tamır sisteması 
jaqsı rawajlanǵan, iri oq tamırǵa iye.  

Sipse (Kochia scoparia L. Schrad)  - baǵlarda, úy qap-
talı atızlarda, shól hám yarım shóllerde ushırasadı. Ol jer 
juzi boylap keń tarqalǵan hám G`MDA da ushıraydı: 
Kavkaz, Qrım, Zavolj`e, Tómengi Volga, Don, Orta Aziya, 
Sibir` batısında, Uzaq Shıǵısta;  Batıs Evropada, Orta 
Evropada, aldıńǵı Aziyada, İran, Mongoliya, Qıtay, Ya-
poniyada [14]  hám basqa mámleketlerde. 

Sipse (Kochia scoparia L. Schrad)  Ózbekstannıń derlik 
barlıq aymaqlarında ushırasadı [6].     

Sipse -  jińishke, derlik sabaq tárizli joqarı japıraqları 
bolǵan, olar tıǵız uzınsha yamasa teris-sopaq tárizli bolıp, 
sulıw kórinis beretuǵın ósimlik. Bul ósimlik asqazan 
ishekte jıynalǵan gazlerdi, siydik hám ter aydawshı 
qásiyetlerge iye; xalıq medicinasında revmatizm, vodyanka 
x.t.b keselliklerdi emlewde qollanıladı [3].   

Larin İ.V. [7] maǵlıwmatı boyınsha, sipse awıl 
xojalıǵında sharwa malları iri qara mal, qoy. eshki, jılqılar, 
ásiresse jas waqtında (yuvenil dáwirinde) úy qusları (túye 
tawıq, shaytan tawıq, olardıń shójeleri 100%), suysinip 
jelinedi, ayrım avtorlar úy haywanları jemeydi dep 
kórsetken, bul biykar, biz oǵan qosılmaymız.  

Joqarıda kórsetilgen sipse ósimliginiń bahalı 
qásiyetlerin hám xojalıq áhmiyetin esapqa alıp, ilimpazlar 
onı mádeniylestiriwdi  usınıs etedi. Xamdamov  İ., 
Golovchenko S.G., Dobroxotova V.N. [3,4,14].   

Sipse tiykarǵı jabayı ot-jemlik ósimliklerdiń biri 
esaplanadı. Ol Qaraqalpaqstan jaǵdayında úyrenilmegen. 
Bul ósimliktiń ámeliy áhmiyetlerin esapqa alıp, mádeniy 
sharayatta onıń bio-ekologiyalıq ózgesheliklerin úyreniwdi 
óz aldımızǵa maqset etip qoydıq. Sipse tuqımın egiw ushın 
arnawlı uchastka (arnawlı jer) tayarlandı. Tuqımdı egiw 
jumısları guzde hám erte báhárde alıp barıldı.  

Sipse (Kochia scoparia L. Schrad)  ósimlikliginiń  ritmi 
hám rawajlanıwı boyınsha  fenologiyalıq baqlawlar  
ósimliklerdi  úyreniw talaplarına juwap beretuǵın 
İ.N.Beydeman [1] metodikası boyınsha alıp barıldı. Tamır 
sisteması transheya metodı Taranovskaya [11], boyınsha 
úyrenildi. Gúllew biologiyası hám  tuqım ónimdarlıǵı  
A.N.Ponomarev [9], İ.V.Vaynagiy [2] metodikaları 
boyınsha analiz qılındı. Vegetativ hám  generativ organlardı 
morfologiyalıq sıpatlaw İ.G.Serebryakov [10], Al.A. 
Fedorov hám  basqalardıń [12] metodikaları arqalı bejerildi. 
Dala hám  laboratoriya tájiriybelerinen alınǵan sanlı 
maǵlıwmatlar statistikalıq analiz qılındı (Ploxinskiy [8], 
Zaycev [5].   

Laboratoriyada kógeriwsheńligi. Laboratoriyalıq 
sharayatta sipse tuqımınıń laboratoriyalıq kógergishligin 
anıqlaw ushın Nókis qalası átirapındaǵı ósip turǵan sipse 
tuqımın gúzde 2020-jılı jıynap aldıq. 2021-jıl 5-aprel kuni 
Petri ıdısına  100 tuqımnan salıp 18-23

0
C komnata 

temperaturasında úsh mártebe qaytalanıp tájiriybe 
júrgizdik, tuqımlardıń ónip shıǵırıwı (1-súwret) , onıń 
tezligi, sonıń menen birge temperatura hám ıǵallıqqa 
bolǵan talabı baqlap barıldı, laboratoriyalıq kógeriwsheńligi 
93,3% ti quradı.  

Sipse Kochia scoparia L.Schrad) tuqımları mayda 
bolǵanlıqtan tez kógerip shıǵıw uqıbına iye, yaǵnıy 24 saat 
ishinde 40% ti kógerip shıǵadı, úsh sutkada tolıq ónip 
shıǵatuǵınlıǵın anıqladıq. 

 Dala kógeriwsheńligi. Sipse ósimliginiń 
kógeriwsheńligin anıqlaw boyınsha tájiriybelerdi hár kıylı 
jıllarda ótkerdik. 2019- jıl oktyabr-dekabr, sonday-aq 2020-
jılı mart ayında 2019-jıl mádeniy zonadan (egilgen daqıllar 
dógereginen) jıynap alınǵan tuqımlar kógergiwsheńligin 
úyreniw boyınsha tájiriybeler úy qaptalı uchastka 
jaǵdayında alıp barıldı. 

2020-jılǵı jıynalǵan tuqımnan gúzgi egilgeni 94,2  ti 
quradı, al báhárde egilgende 90 ti quradı. Tuqımlardıń 
jerde kógeriwsheńliginen olardıń normasın, sebilgen tuqım 
muǵdarın hám maydan birligindegi eginniń kógeriw sanın 
anıqlap alıwǵa boladı. Sipse (Kochia scoparia L. Schrad) 
tuqımnıń kógergiwsheńligine saqlap qoyıw múddetleriniń 
tásirin bizler fevral ayında 

 
1-Suwret. Sipse (Kochia scoparia L.Schrad) - tuqımınıń 

ónip shıǵıwı. 
2021-jılı hár qıylı saqlanıw múddetiniń dawamlılıǵında 

úyrendik. Sipse (Kochia scoparia L. Schrad) tuqımınıń 
saqlanıw múddeti uzayǵan sayın olardıń kógeriwsheńligi 
kemeyip baradı, 18 aydan keyingi 66,5  hám 12 aydan 
keyingi 80,2, 4 aydan soń 94,3 ti quraydı (1-keste).  

Temperatura sharayatınıń tómenlewi menen tuqımnıń 
kógeriwsheńligi tómenlep baradı. 2021-jılı jıynalǵan sipse 
tuqımınıń kógeriwsheńligi 25

0
S ta 92-94 % ti quradı, usı 

tuqımnıń tómen temperaturada kógeriwsheńligi (+7+9
0
) 80-

84% ke teń, yaǵnıy 10% ke tómen.  
Sipse (Kochia scoparia L. Schrad)-niń tuqım 

kógeriwsheńligi basqa ósimlikler sıyaqlı qansha kóp 
saqlansa, onıń kógeriwsheńligi sonsha tómen boladı. Hár jıl 
túrli orınlardan jıynalǵan tuqımnıń kógeriwsheńligi bir-
birinen parıq qıladı.  

Keste-1. Sipse (Kochia scoparia L. Schrad) tuqımnıń 
kógergiwsheńligine saqlap qoyıw múddetleriniń tásiri 

Nókis qalası aymaǵı 
turli orınlardan 

2-II-2021 j. 18 66,5 

Nókis qalası aymaǵı 
turli orınlardan 

2-II-2021 j. 12 80,2 

Nókis qalası aymaǵı 
turli orınlardan 

2-II-2021 j. 4 94,3 

Tájiriybe uchastkada tuqımdı tıǵıp egiw tereńligi hár 
qıylı bolǵanda (0,5-1,0 sm, 1,5-2 sm, 2,5-3,0 sm) olardıń 
tuqımlardıń kógeriwsheńligine tásirin úyrendik (2-keste). 
Tuqımlar 2019-jıl oktyabr` hám dekabr` aylarında egildi.  
Kógeriwsheńligi boyınsha bir-birinen az parq qıladı. 
Báhárgi egilgen tuqımlar nátiyje bermedi. Bul izertlewler 
arqalı sol nárse anıqlandı, bunda egiwdiń ortasha tereńligi 
0,5-1sm esaplanadı. 

Keste-2. Karakalpakstan sharayatında Sipse (Kochia 
scoparia L. Schrad) tuqımnıń dala kógergiwsheńligi 

0,5-1,0 20.10. 2019j. 100 91-93 
1,5-2,0 20.11. 2019j. 100 92-94 
2,5-3,0 16.03. 2020j. 100 8-10 

Egiwdiń barlıq muddetlerinde bunday tereńlikte eń jaqsı 
nátiyjeler alındı. Egiwdiń eń optimal` muddeti oktyabr hám 
dekabr.  

Biziń izertlewlerimiz jabayı ósiwshi ósimliklerde 
tuqımlardı egiwdiń guzgi- qısqı egisleri ústemlikke iye 
ekenligin dálilep beriwshi bir qatar avtorlardıń maǵlıw-
matların tastıyıqlaydı. Al báhárgi egis muddeti  maqsetke 
muwapıq kelmeydi, sebebi olar tek hawa rayı qolaylı 
kelgende jılı bir kógeriwsheńlikti beredi. Guzgi-qısqı egiste 
tuqımlardıń eń jaqsı kógeriwsheńligine qarap tábiyiy strati-
fikatsiyanıń unamlı nátiyjesi haqqında aytıw mumkin. 

Tuqımnıń uzınlıǵı 1,5-2,5 mm, eni 0,75 mm, qalıńlıǵı 
0,5-0,75 mm. Tuqımnıń absolyut salmaǵı 1 g ǵa teń. Bir tup 
ósimlikte 4000-8000 ǵa deyin tuqım barlıǵı anıqlandı. 

Sipseniń tamırı suwǵarılatuǵın jerlerde 1 m tereńlikke 
shekem jetedi, boy jetken ósimlikte qaptal tamır gorizontal 
baǵdarda ósip, 1-1,5 m ge shekem baradı. 

Juwmaqlap aytqanda Sipse ósimligi mádeniy sharayatta 
mart ayınıń aqırı aprel` ayınıń basında vegetatsiya dáwiri 
baslanadı, may ayında gullep, iyuń ayında miyweleydi, 
tájiriybe ótkeriw protsesinde baqlaw alıp barǵan jılları 
óspegen hám topıraqta qalıp ketken tuqımlardıń ayrımları 
keyingi jılları ósetuǵınlıǵın baqladıq. Biraq, olar júdá az 
sanda boladı. 

REZYUME. Maqolada supurgi (kochia scoparia l. schrad)ning bioekologik xususiyatlari haqida so'z boradi. Supurgining Qoraqalpog‗iston 

sharoitida o‗rganilmaganligi va o‗simlikning amaliy ahamiyati hisobga olinib, madaniy sharoitda uning bioekologik xususiyatlari o‗rganildi. 
Madaniy sharoitda o'simlikning vegetatsiya davri aprel oyining boshida boshlanadi, may oyida gullaydi, iyun oyida meva beradi va rivojlanish 
tsiklini yakunlaydi. Shuning uchun supurgi o'simligi (Kochia scoparia L. Schrad) ozuqa sifatida ishlatilishi mumkin degan xilosaga kelingan.  

РЕЗЮМЕ. В статье говорится о биоэкологических особенностях веника (kochia scoparia l. schrad). Учитывая то, что веник не 
изучен в условиях Каракалпакстана и практическую значимость растения, его биоэкологические свойства были изучены в культурных 
условиях. Вегетационный период растения начинается в начале апреля, цветет в мае, плодоносит и завершает цикл развития в июне. 
Таким образом, был сделан вывод, что веник (Kochia scoparia L. Schrad) можно использовать в качестве корма. 

SUMMARY. The article presents the bioecological characteristics of the broom (kochia scoparia l. schrad). Considering that the broom has 
not been studied in the conditions of Karakalpakstan and the practical significance of the plant, its bioecological properties were studied under 
cultural conditions. The growing season of the plant begins in early April, blooms in May, bears fruit and completes the development cycle in 
June. Thus, it was concluded that broom (Kochia scoparia L. Schrad) can be used as feed. 

Кириш. Сўнгги йилларда шаҳар ва қишлоқларда 

аҳоли яшаш пунктларида мушуклар сонининг кескин 
кўпайиши кузатилмоқда. Уй мушуклари одамлар билан 
энг яқин алоқада бўлганлиги сабабли, одамлар яшаш 

ҳовлилари ва уйлари, мактаб ва мактабгача таълим 
муассасалари ҳовлиларидаги ўйин майдончаларини 
хавфли антропозооноз инвазияларнинг манбаи ва 
тарқатувчиси ва тупроқларни ифлослантирувчи асосий 


